
KOMUNIKATË PËR SHTYP 

USAID e promovon projektin për efikasitet energjetik të banesave 
 
Sot në Shkup, USAID e promovoi projektin e ri trevjeçar për efikasitet energjetik në 
sektorin shtëpiak. Nga ky projekt do të përfitojnë 600 amvisëri, përmes përmirësimeve të 
efikasitetit energjetik, që rezulton me zvogëlime të dukshme të konsumit të energjisë 
dhe shpenzimeve operative.  
 
“Pilot-projeki që e kemi realizuar gjatë këtij viti e ka konfirmuar arsyeshmërinë e 
investimeve përmes masave për efikasitet energjetik. Jo vetëm që kursehet energjia 
dhe ulen shpenzimet, por në këtë mënyrë përmirësohen edhe kushtet e jetës për 
banorët e këtyre ndërtesave” ka deklaruar Drejtori i Misionit të USAID-it, Robert Wuertz.  
 
Projekti do të implementohet nga Habitati për humanitet Maqedoni, duke e synuar 
përmirësimin e efikasitet energjetik në 26 objekte të banimit kolektiv në Komunën e 
Kumanovës, Tetovës, Velesit, Karposhit, Strugës, Prilepit dhe Strumicës. Përmes projektit 
do të ngritet vetëdija publike për efikasitetin energjetik banesor, do të mundësohen 
investime, do të krijohen mundësi për sipërmarrësinë, punët praktike dhe hapjen e 
vendeve të punës në sektorin e energjisë, njëherazi duke e përmirësuar menaxhimin e 
objekteve për banim kolektiv.  
 
USAID është krenar për partneritetin me Habitatin për humanitet Maqedoni. Në nivel 
botëror, USAID i financon organizatat lokale për krijimin e kapaciteteve dhe sigurimin e 
qëndrueshmërisë në afat të gjatë. USAID Maqedoni e ka rritur shumën e dedikuar për 
OJQ-të e Maqedonisë prej $700,000 gjatë vitit fiskal 2010 në $3.4 milionë gjatë vitit fiskal 
2011. Gjatë pesë viteve të ardhshme planifikohet rritja e mëtejshme e këtyre mjeteve.  

Që nga viti 1993, populli amerikan ka investuar rreth 500 milionë dollarë amerikanë në Maqedoni 
përmes USAID-it. USAID është duke implementuar projekte me të cilat krijohen vende të punës, 
zvogëlohet korrupsioni dhe përgatiten studentët e Maqedonisë për forcën e punës. Këto nisma 
e përkrahin tranzicionin e Maqedonisë drejt demokracisë stabile. USAID siguron ndihmë 
ekonomike dhe humanitare për më tepër se 100 shtete. Për më tepër informata, ju lutemi 
vizitoni: http://macedonia.usaid.gov/  
 
Habitati për humanitet Maqedoni përkushtohet për sigurimin e zgjidhjeve të banimit që janë të 
thjeshta, dinjitoze dhe të kapshme për familjet me të ardhura të ulëta që jetojnë në kushte nën 
kushtet standarde. Aktivitetet e Habitetit për humanitet Maqedoni e përfshijnë ndërtimin, 
financimin, përfaqësimin dhe përforcimin e kapaciteteve, si dhe zhvillimin e bashkësive. 
www.habitat.org.mk     


